
1 10.30 h: Inicio da Praza dos Libros 2008

13.00 h: Inauguración e pregón musical
dramatizado de Lino Braxe

19.00 h: Presentación do libro Montero 
Ríos e Compostela, de Margarita Barral

20.00 h: Curros Enríquez. Nación, liberdade e
progreso. Charla a cargo de Pilar García Negro

21.00 h: Presentación do libro U-49, de Rafael
Lema Mouzo

 Curros Enríquez. Nación,
liberdade e progreso

Exposición

Do 21 ao 31 de agosto / Xardín Municipal

Nove grandes módulos expositivos con imaxes,
textos e música sobre a importancia literaria,
social e política do escritor de Celanova Manuel
Curros Enríquez con motivo do centenario da súa
morte estarán instaladas no Xardín Municipal
de Carballo desde o 21 até o 31 de agosto.
Ademais, o xoves 21 ás 20.00 h, con motivo da
inauguración da exposición, a profesora da
Universidade da Coruña Pilar García Negro
ofrecerá unha charla sobre o autor.

12.30 h: Presentación do Manifesto pola
convivencia lingüística e a igualdade de dereitos
para o galego
A Mesa pola Normalización Lingüística

20.00 h: Conta e canta, por Contos das 
Estacións. Música, teatro, sombras chinesas,
animación...
Deputación da Coruña

21.00 h: Presentación do libro Toponimia de
Galicia, de Fernando Cabeza Quiles

22.30 h: Concerto de Nordestin@s
Consellería de Cultura e Deporte da Xunta de Galicia

12.30 h: Contos con música. Contacontos musical
da editorial Kalandraka
Editorial Kalandraka

19.00 h: Presentación do libro Reválida 
de sexto, de José Antonio Andrade Figueiras

20.00 h: Presentación do libro Unha puta percorre
Europa, de Alberto Lema

21.00 h: Actividade poético-musical de A Casa
do Poeta, de Juan Carballo

10.30 h  / 14.30 h: Un libro, un pan
Todas as persoas que merquen algún libro serán
agasalladas cun pan da marca Pan de Carballo
Pan de Carballo  /  Concellaría de Promoción Económica

10.30 h / 14.30 h: Ciclobiblioteca e autobús da
campaña Máis Libros, Máis Libres
18.30 h: Cantacontos. Contacontos musical de
Migallas Teatro

20.00 h: Presentación dos libros Galiza na Unión
e de Europa, o continente pensado, de Camilo
Nogueira

21.00 h: O negro vai con todo
Actuación humorístico-musical de Pepa & Davide
+ Madamme Cell

22.00 h: Concerto de Brath As portas de Lug
Caixanova

O xoves 21 de agosto inaugurarase tamén a exposición Curros Enríquez.

Nación, liberdade e progreso, que estará no Xardín Municipal de Carballo
até o domingo 31 de agosto.

O xoves 21 e o domingo 24 pola mañá, a Praza dos Libros convivirá
coa feira tradicional de Carballo.

Todas as persoas que merquen material na Praza dos Libros serán
agasallas coa axenda Os meus favoritos, guía de recursos na Internet.

 Montero Ríos e Compostela.
Un feudo clientelar
Margarita Barral

Presentación

Xoves 21 / 19.00 h

Houbo un tempo, non moi afastado, no que unhas
poucas familias decidían o destino do país. O
sistema caciquil, con figuras coma Montero Ríos,
marcou unha importante fase da nosa historia
política. Sobre estas cuestión reflexiona a
historiadora e ensaísta carballesa Margarita
Barral Martínez no libro Montero Ríos e

Compostela. Un feudo clientelar.

Editorial: Consorcio de Santiago.

 U-49
Rafael Lema Mouzo

Presentación

Xoves 21 / 21.00 h

Últimas boqueadas da I Guerra Mundial. Unha
historia de aventuras arredor da figura dun
submarino alemán histórico, o U-49, que na I
Guerra Mundial mantivo unha intensa actividade
bélica nas augas da Costa da Morte, e que
causou o afundimento de numerosos mercantes
aliados, sobre todo en 1917. Unha historia xuvenil
do escritor de Ponte do Porto Rafael Lema Mouzo.
Editorial: Tambre.

 Conta e canta
Contos das Estacións

Música, teatro, sombras chinesas,
animación...

Venres 22 / 20.00 h

Esta compañía galega proponnos unha viaxe
lúdica con música, teatro, sombras chinesas,
xogos, moita participación, e todo mesturado
coa natureza como tema de fondo.

 Toponimia de Galicia
Fernando Cabeza Quiles

Presentación

Venres 22 / 21.00 h

Nos nomes de lugar vive oculta a memoria do
que somos. Neste libro do autor afincado en
Carballo, Fernando Cabeza Quiles (Ponferrada,
1953) están recollidos os nosos nomes de lugar,
afondando na súa etimoloxía e no seu significado
con amenidade e sinxeleza. O autor é licenciado
en Filoloxía, dedícase ao estudo e divulgación
da toponimia e ten varios libros publicados, tanto
de toponimia (Os nomes de lugar, de 1992, e Os

nomes da terra, de 2000), como literarios (O
segredo dos zapatos e outros contos;

Chamáchesme moreniña; Domingo de

Resurrección; etc.).
Editorial: Galaxia

 Nordestin@s

Concerto

Venres 22 / 22.30 h

Dúas das mellores e máis actuais voces galegas,
a de Ugia Pedreira (voz de Marful) e a de Guadi
Galego (voz de Berrogüeto), acompañadas dun
dos mellores músicos de jazz da península, Abe
Rábade, achegarannos á Praza dos Libros o mellor
repertorio de cancións populares dos 70, de
habaneiras, de cancións mariñeiras, de cancións
de tabernas..., e tamén o mellor repertorio das
súas propias composicións, con voz, pandeiro e
piano.

 Contos con música
Kalandraka

Contacontos musical

Sábado 23 / 12.30 h

A Editorial Kalandraka achegará os seus fermosos
contos á Praza dos Libros da man de Ana
Abelenda, e traeraos acompañados pola música
de Pablo Díaz.

 Reválida de sexto
José Antonio Andrade

Presentación

Sábado 23 / 19.00 h

José Antonio Andrade Figueiras (Coristanco,
1957) compaxina o exercicio profesional da
avogacía con puntuais achegas literarias. Despois
da boa acollida que tivo o seu Seavia é nome de

parroquia, volve o autor por terras de Bergantiños
(toda a novela discorre na vila de Carballo e
arredores), esta vez da man dun arquitecto novo
e un estudante de bacharelato nos días finais
do franquismo. A forma de diario e a frescura
do cotián, aliñada cunha boa dose de ironía,
aseguran a lectura áxil e o salto temporal á
primavera carballesa do ano 1974.
Edición do autor.

 Unha puta percorre Europa
Alberto Lema
Presentación

Sábado 23 / 20.00 h

Texto escrito coas armas da literatura de masas
para facer visíbel o invisíbel. Cómpre buscarlles
as costas á relación oficial dos feitos, relatar as
zonas escuras no mapa do presunto alustre das
democracias occidentais. Alberto Lema (Bamiro,
Vimianzo, 1975) é licenciado en Filoloxía Inglesa,
traballou de mozo de almacén, camareiro e chofer
de camión. É autor, ademais deste libro, do
poemario Plan de fuga (2008).
Editorial: Galaxia.

 A Casa do Poeta
Juan Carballo e Moncho Núñez

Performance poético-musical

Sábado 23 / 21.00 h

Espectáculo poético musical en movemento que
quere recuperar as vel las tradicións
trobadorescas e levar a cultura ao lugar que lle
corresponde, as rúas e prazas do país. O poeta
vasco-lugués-arousán Juan Carballo e o músico
Moncho Núñez chegarán coa súa casa, unha
Volkswagen do 81, á Praza dos Libros, para
ofrecernos unha performance con poesía e
música.

 Ciclobiblioteca e autobús
Máis Libros, Máis Libres

Domingo 24 / 10.30 h

Unha orixinal biblioteca con rodas pilotada polo
contacontos Anxo Moure percorrerá a feira para
animar a todo o mundo a participar e para difundir
o conto do carballo con botas. Tamén se
distribuirán materiais da campaña da Consellería
de Cultura e Deporte Máis Libros, Máis Libres



Libros, actividades lúdicas,

presentacións, música,

actuacións, autoras e autores

da comarca e do país, recitais

e moitas outras propostas

encherán de vida,

imaxinación e creatividade o

Xardín Municipal durante

catro días. Unha nova

edición da feira literaria de

Bergantiños que cada ano

pretende promocionar a

lectura e achegarlle á

cidadanía o libro e os

produtos culturais galegos.

E todo isto fundirase o xoves

e o domingo coa feira

tradicional, polo que de

seguro que haberá moito

máis que libros...

CONSELLERÍA DE CULTURA
E DEPORTE

Xoves
Mañá: de 10.30 h a 14.00 h
Tarde: de 17.30 h a 21.30 h

Venres
Mañá: de 11.00 h a 14.00 h
Tarde: de 17.30 h a 22.30 h

Sábado
Mañá: de 11.00 h a 14.00 h
Tarde: de 17.30 h a 22.00 h

Domingo
Mañá: de 10.30 h a 14.30 h
Tarde: de 17.30 h a 22.00 h

 Cantacontos
Migallas Teatro

Domingo 24 / 18.30 h

En Cantacontos os contos tradicionais ou de
creación propia son arrequentados con cancións,
música ou sons que contribúen a espertar
emocións nos nenos e nas nenas. Todos os contos
tratan cuestións próximas aos/ás rapaces/zas e
convídanos/as a participar no seu desenlace. As
cancións complementan os seus contidos.

 Galiza na Unión. A porta
atlántica  e Europa, o
continente pensado
Camilo Nogueira

Domingo 24 / 20.00 h

O enxeñeiro industrial, economista e ex-deputado
no Parlamento galego e no Parlamento europeo
Camilo Nogueira (Vigo, 1936), presentará dous
ensaios, un sobre a construción da Unión Europea,
desde os primeiros tratados do carbón e do aceiro
até os nosos días, e outro sobre a significación
que para Galiza pode ter o proxecto europeísta.
Editorial: Galaxia.

 O negro vai con todo
Pepa & Davide + Madamme
Cell

Domingo 24 / 21.00 h

Dúas voces temperamentais, Pepa & Davide,
acompañadas de Madame Cell desde o piano
até as bases electrónicas. Partindo dunha melodía
que escoitan nun bar, dunha vella copla, dun
vinilo raiado dun faiado, etc., revolven outra vez
no saber popular, rural pero urbano, séguenlle o
rastro até facelo evolucionar de xeito natural e
chegar aos sons de hoxe, á vangarda. Un
sorprendente espectáculo humorístico-musical
sobre a base da antropoloxía rural e urbana.

Horario de apertura
Participan:

Libraría Brañas (Carballo)
Libraría Como unha novela (A Laracha)
Libraría Couceiro (A Coruña)
Libraría Orizales (A Coruña)
Libraría Roget (Vimianzo)
Libraría Trasgo (Carballo)

D O  2 1  A O  2 4  D E  A G O S T O  /  X A R D Í N  M U N I C I P A L

PRAZA DOS LIBROS
FEIRA LITERARIA DE CARBALLO

2 0 0 8

Organiza:

Colaboran:

Concellaría de Promoción Económica. Concello de Carballo

CAMISOLAS
Solidariedade Galega

co Pobo Saharauí
A Mesa pola

Normalización Lingüística
DISCO GALEGO


